
 8-9-ÓZBEK KLASSLARÍNDA QARAQALPAQ TILINIŃ  OQÍTÍLÍW 

MÁSELELERI 

 

Yusupova Aysulıw Konısbaevna 

Qaraqalpaq mámleketlik universitetiniń izleniwshisi 

 

Аннотация. Sabaqtı shólkemlestiriw, onı házirgi zaman pedagogikalıq 

texnologiyasına muwapıq jetilistiriw áhmiyetli metodikalıq wazıypalar qatarına 

kiredi.  Qaraqalpaq tilin oqıtıw arqalı  jas áwladqa beriletuǵın ruwxıylıq, ulıwma 

insanıylıq, ádep-ikramlılıq, estetikalıq tárbiyanı jáne de kúsheytiw zárúr. 

Qaraqalpaq tilin oqıtıwda pán baǵdarlamasında berilgen  materiallardıń izbe-

izligi, materiallardıń mazmunın úyretiw arqalı, oqıwshılardıń erkin hám 

dóretiwshilik penen pikirlew qábiletin, bilim hám kónlikpelerin rawajlandırıw, 

kórkem tekstke bolǵan qızıǵıwshılıǵın arttırıw kerek. 

 

Ключевые слова: процесс урока, обучение, текстовая грамотность, 

Ózbekstan Respublikası bilimlendiriw sistemasına usı jańalıqlardı engiziw 

zárúrligi hám áhmiyeti tómendegi jaǵdaylardan kelip shıǵadı: Birinshiden,   ilim 

hám texnikanıń tez pát penen rawajlanıwı nátiyjesinde informaciyalardıń keskin 

artıwı, tez tarqalıwı, ózgeriwi hám olardı jaslarǵa úyretiwge waqıttıń  jetkiliksizligi, 

tálim-tárbiya processindegi oqıtıwshı hám oqıwshı arasındaǵı qarım-qatnastı, 

olardıń wazıypaların ózgertiw zárúrligi payda boldı. Ekinshiden, házirgi dáwirde 

insaniyattıń teoriyalıq oy-pikirdiń anıq juwmaqlarǵa, ámeliy áhmiyetke iye 

texnikalıq oy-óriske ótip baratırǵanlıǵı, jaslardı tárbiyalawda konpetenciya tiykarda 

qatnas jasaw principin basshılıqqa alıw tiyis.  Usı kózqarastan 8-9- ózbek klaslarında 

qaraqalpaq tili pán baǵdarlamasında berilgen oqıw  materiallar – bul jaslardı ómir 

shınlıǵın tereń túsiniwge úyretetuǵın estetikalıq qurallardan esaplanadı. 

Oqıwshılardıń oy-órisin ósiriwde, olardıń jazba hám awızsha sóz baylıǵın, 

sawatlılıǵın rawajlandırıwda ádebiyat pániniń wazıypaları hám áhmiyeti úlken.  

8-9- ózbek klaslarında qaraqalpaq tilin oqıtıw metodikası pán sıpatında 

tómendegi metodikalıq máselelerdi ámelge asıradı: 

  8-9- ózbek klaslarında qaraqalpaq tilin oqıtılıw  zárúrliligin, ózgesheliklerin 

hám tildi oqıtıwdıń maqset hám wazıypaların belgilep alıw; 

  Baǵdarlamada berilgen materiallardıń mazmunın anıqlaw, oqıw 

baǵdarlamadaǵı  ádebiy materiallardıń izbe-izligi hám mazmunına tiykarlanıp 

oqıwshılar ushın jaratılatuǵın, dúziletuǵın sabaqlıq, oqıw qollanbalarına qoyılatuǵın 

talaplardı úyreniw; 

  Oqıwshılardıń belgilengen oqıw basqıshlarında ózlestiriwi kerek bolǵan 

ádebiy bilimler, solarǵa baylanıslı qáliplesitiriwi kerekli bolǵan bilim hám 

kónlikpelerdiń nátiyjeleri belgilenedi. 8-9- ózbek klaslarında qaraqalpaq tili páni 

oqıw materialların ózine tán sabaq túrleri, metod hám usıllar arqalı úyreniw  menen 

shuǵıllanadı.  Onda arnawlı sabaqlardı shólkemlestiriw, oǵan qoyılatuǵın talaplar 

islep shıǵıladı. Sabaqtıń hárbir basqıshında oqıwshılardıń ózlestiriwine qoyılatuǵın 

talaplar metodika pánine baylanıslı. Bunda qaraqalpaq ádebiyatına tiyisli ádebiy 

materiallardı túsindiriw, oqıwshılardan soraw, olardı bahalaw, bahalawdıń 

ólshemleri hám usılları esapqa alınadı. Oqıwshılarǵa 8-9- ózbek klaslarında 

qaraqalpaq tilin oqıtıw metodikası boyınsha zárúrli teoriyalıq hám ámeliy bilimlerdi, 

kerekli maǵlıwmatlardı jetkeriwden ibarat. 

Sabaqtı shólkemlestiriw, onı házirgi zaman pedagogikalıq texnologiyasına 

muwapıq jetilistiriw áhmiyetli metodikalıq wazıypalar qatarına kiredi.  Qaraqalpaq 

tilin oqıtıw arqalı  jas áwladqa beriletuǵın ruwxıylıq, ulıwma insanıylıq, ádep-

ikramlılıq, estetikalıq tárbiyanı jáne de kúsheytiw zárúr. Qaraqalpaq tilin oqıtıwda 

http://www.pedagoglar.org/


 Yangi O'zbekiston taraqqiyotida tadqiqotlarni o'rni va rivojlanish omillari 

www.pedagoglar.org        5-to’plam 1-son mart 2024 

468 

pán baǵdarlamasında berilgen  materiallardıń izbe-izligi, materiallardıń mazmunın 

úyretiw arqalı, oqıwshılardıń erkin hám dóretiwshilik penen pikirlew qábiletin, 

bilim hám kónlikpelerin rawajlandırıw, kórkem tekstke bolǵan qızıǵıwshılıǵın 

arttırıw kerek. Nátiyjede muǵallimnen oqıwshılarǵa sapalı tálim-tárbiya beriw, 

estetikalıq jaqtan rawajlanǵan insan etip jetilistiriw ayrıqsha talap etilgen. Sonlıqtan 

da 8-9- ózbek klaslarında qaraqalpaq tili páni baǵdarlamasına kirgizilgen 

materiallardı tańlawda oqıwshılardıń jas hám bilim ayırmashılıqların esapqa alıp, 

olardıń ózlestiriwine qolaylı materiallardı, shınıǵıwlardı  baǵdarlamaǵa kirgiziw, 

olardıń pán boyınsha alatuǵın túsinikleriniń tiykarın keńeytiw, baǵdarlamaǵa 

kirgizilgen materiallarǵa ayrıqsha dıqqat awdarıladı. Sonday-aq oqıwshılar ádebiy 

teoriyalıq bilimlerdi ózlestiredi, shınıǵıwlardı tallaw hám bahalaw kólikpelerin 

iyeleydi, olardıń til baylıǵı, jazba sóylew kompetenciyası rawajlanıp baradı. 

8-9 - ózbek klaslarında qaraqalpaq tili páni tiykarınan  oqıwshılardıń watanǵa 

bolǵan súyispenshiligin, minez-qulqın, estetikalıq tárbiyasın jetilistiredi. Til 

sabaqların oqıtıw boyınsha bilimdi bekkemlew hám tákirarlaw jumıslarında 

oqıwshılar ushın xalıqlıq,  insanıylıq hám estetikalıq  máselelerdi alıp barıw tiykarǵı 

wazıypa.  Baǵdarlamada berilgen ádebiy materiallardı oqıtıw ushın tiyisli saatlar 

ajıratılǵan hám onnan durıs paydalanıw zárúr.  

8-9 - ózbek klaslarında qaraqalpaq tili páni boyınsha bayan jazıw jumısları da 

belgili bir tártipte alıp barıladı.  Baqlaw jumıslarınıń tekst mazmunı qızıq, logikalıq 

oylawda oqıwshılardı jalıqtırmaytuǵın qısqa, jıynaqlı túrde bolıp, kólemi onsha 

úlken bolmaǵan jay gáplerden quralǵan materiallardan alınadı. Oqıwshılardıń jazba 

jumısları klaslarına qaray izbe-iz ańsattan qıyınǵa qaray alıp barıladı. Jazba 

jumıslardı ótkeriw aldınan sol temaǵa tiyisli awızsha shınıǵıwlar ótkerilip barılıwı 

kerek. VIII klasta oqıwshılardıń jazba jumısları klasına qaray izbe-iz ańsattan 

qıyınǵa qaray alıp barıladı. Jazba jumıslardı ótkeriw aldınan sol temaǵa tiyisli 

awızsha shınıǵıwlar ótkerilip barılıwı kerek. 

8-9 - ózbek klaslarında qaraqalpaq tili páni boyınsha oqıwshılardıń awızsha 

hám jazba sóz baylıqların ósiriwge sózlik dápterler qoyıladı. Ádebiyat sabaǵına 

qoyılǵan sózlik dápterge oqıwshıǵa tanıs emes sózler, obrazlı gápler jazılıp, olar 

oqıwshılardıń sóz baylıǵın arttırıwǵa járdem beredi. Sózlik dápter shınıǵıwlardı 

úyreniw procesinde tekst ishinde ushırasatuǵın kóp ǵana túsiniksiz sózlerdi 

túsiniwge hám ushırasqan orınlarda paydalana alıwǵa járdem beredi. Geypara 

muǵallimler sózlik dápterlerine oqıwshılarga tanıs bolmaǵan yamasa birinshi ret 

ushırasıp atırgan sózlerdi jazıw menen sheklenedi. Bul jetkilikli emes. Hárbir 

oqıwshıǵa klasta oqıp  úyrenilgen shıǵarmalardaǵı sinonim, omonim hám obrazlı 

gáplerdi sózlik dápterlerine jazıp barıw eskertilip tursa, bunı oqıwshılar orınlay 

aladı. Bul usıl oqıwshılardıń awızsha hám jazba sózlik qorınıń rawajlanıwına óz 

tásirin tiygizedi. Muǵallim sózlik dápterine jazdırılǵan sózlerdi oqıwshılardıń 

awızeki hám jazba sózlerinde qollanıwların talap etiwi kerek. Muǵallim 

oqıwshılardıń sózlik dápterlerin hár eki háptede bir mártebe kórip shıǵıp, bahalaw 

hám kerekli bolǵan kórsetpelerdi óz waqtında beriwi, sózlik dápterin jaqsı uslagan 

oqıwshını klastaǵı basqa oqıwshılarǵa úlgi etip qoyıwı jaqsı nátiyje beredi. 

Ulıwmalastırıp aytqanda, 8-9-ózbek klasslarında  qaraqalpaq tilin oqıtıw 

barısında qolanılǵan usıllar nátiyjelerin beredi hám oqıwshılardıń pikirlew qábileti, 

dóretiwshilik jazba kompetenciyası jetilisip baradı. Oqıwshılardıń qaraqalpaq tili 

boyınsha pikirleri tereńlesedi, erkin pikirlew qábileti,  qarım-qatnas  mádeniyatı,  

analitikalıq  oylaw qábileti rawajlanadı. Olar oqıw iskerligine hám sabaqqa 

belsendelik  penen  qatnasadı.  

